
Jem wiedno chwatczi kòżdëchné statczi

Do szpini schòwac,

Bò skòrno móm kątk tej bënë pòrządk

Chcã wiedno miewac.

Do te móm zachë na mòje łachë,

Klédë a kòszle -

Na meńtle szafa i brunô zófa,

Biórka, dwa zesle.

Ref. Mògą bëc chëcze, w nich drodżé rzeczë,

Pòlëce prima,

I złoti tobrit téż nie je dobri

Czej dzecy ni ma.

W spôwnicach wërë i lãpë sztërë

Dwa szpégle slôdë.

Jizbòwi szelbiąg wiôldżi pòd welbąg,

A w nim szuflôdë.

Ruczczi na dole, stółczi przë stole

Są do spòcznieniô,

Abò na łôwce sadnąc przë kôwce

Na sztërk westchnieniô:

Ref. Mògą bëc chëcze, w nich drodżé rzeczë…


